
Námsskipan fyri útbúgving til húsasmið 
Námsskipan 

Námsskipan fyri útbúgving til húsasmið, seinast dagførd 1. august 2025. Yrkisnevndin 
hevur samtykt hesar útbúgvingarreglur sambært yrkisútbúgvingarlógini, felagskunngerðini 
og útbúgvingarkunngerð nr. 118 frá 2025 um útbúgving til húsasmið. 

Yrkisdepilin 
Hoydalsvegur 1 
100 Tórshavn 
Telefon: 30 65 60 
www.yrkisdepilin.fo 
yrkisdepilin@yrkisdepilin.fo 

Skúlar sum bjóða útbúgvingina 

Glasir 
Janusargøta 3 
100 Tórshavn 
Telefon: 61 60 00 
www.glasir.fo 
post@glasir.fo 

Tekniski skúlin í Klaksvík 
Mýrivegur 2 
700 Klaksvík 
www.tsk.fo 
tsk@tsk.fo 

Til ber at venda sær til Yrkisdepilin og skúlarnar við spurningum um útbúgvingina og fyri at 
fáa meiri kunning um útbúgvingina. 

Um ósamsvar er millum námsskipanina og útbúgvingarkunngerðina, so er tað altíð 
útbúgvingarkunngerðin, sum er galdandi! 

1 Um útbúgvingina 
Endamálið við útbúgvingini er ásett í kapitli 1 í útbúgvingarkunngerðini.  

Útbúgvingin tekur 4 ár, og er lutað sundur í verkliga læru á góðkendum læruplássi og skúlagongd í 
góðkendum yrkisskúla. 

2 Førleika- og lærumál 
Førleikamálini fyri, hvat lærlingurin skal duga við lokna útbúgving eru ásett í 
útbúgvingarkunngerðini og endurgivin niðan fyri í 2.1. Í hesi námsskipan verða førleikamálini fyri 
útbúgvingina knýtt at lærugreinum í skúlunum og at verkligu lærumálunum fyri læruplássini. 
Verkligu lærumálini eru ásett í parti 2.2 og lærumálini fyri hvørja lærugrein sær eru ásett í parti 9. 

2.1 Førleikamál við útbúgvingarlok 

Førleikamál fyri útbúgvingina eru ásett í útbúgvingarkunngerðini, og hesi eru, at lærlingurin dugir: 

1. at hallmáta og hæddarmáta øki, áseta kotur og vatnrættar og loddrættar linjur og velja 
mátitól, 

2. at innrætta eitt byggipláss við atliti at arbeiðsumhvørvi, trygd, gonguvegum, ruskskiljing, 

http://www.yrkisdepilin.fo/
mailto:yrkisdepilin@yrkisdepilin.fo
http://www.glasir.fo/
mailto:post@glasir.fo
http://www.tsk.fo/
mailto:tsk@tsk.fo

veðurviðurskiftum og trivnaðarhentleikum,  

3. at luttaka í fyribyrgjandi trygdararbeiði og í fyriskipanini av hesum á arbeiðsplássinum, 

4. at lesa vegleiðingar og trygdarvegleiðingar, 

5. at gera mongdarútrokningar av tilfari, 

6. at gera tekningar og skitsur, 

7. at samskifta við viðskiftafólk, 

8. at meta um dimensiónir, tilfar, amboð trygdarútgerð, viðlíkahaldstørv og burðardygd, 

9. at leggja út undirsløg, 

10. at evna til og byggja upp útvegg við klædningi, seta upp klædning á skjøldur og evna til 
vindskeiðir, úthang og takskegg, 

11. at snøra upp, avbinda, evna til, byggja upp yvirtrom, 

12. at leggja ymisk sløg av tróðri, 

13. at veksla út, seta takvindeygu í og arbeiða við inndekningum til ymisk taksnið, 

14. at evna til og leggja skottrennu, 

15. at lekta eina yvirtrom til ávís tøk, 

16. at evna til takverk við takskeggi og skálkum, 

17. at seta í innhurðar og úthurðar og vindeygu við tilsetningum, inndekningum og fugum, 

18. at byggja upp og klæða innanveggir, 

19. at byggja upp gólv og veggir í einum vátrúmi, 

20. at leggja trægólv við parket ella brettum og øðrum líknandi tilfari, 

21. at seta upp loft og undirlag til loft, 

22. at seta upp fast innbúgv, 

23. at máta upp, gera og seta upp trappur, svalar og stakitt, 

24. at kenna til ymisk sløg av betongi, 

25. at umvæla rotskaðar og soppaskaðar, 

26. at bjálva sambært galdandi krøvum og reglum við atliti at burðardygd, og 

27. at hava kunnleika til siðbundna føroyska byggilist, so sum greipingar, flagtekju og 
triðingsreising. 

2.2 Verklig lærumál 

Eitt virki skal lúka ávís verklig lærumál og hava ávísa útgerð tøka fyri at fáa læruplássgóðkenning. 
Førleikamál fyri lærugreinar og verkligu lærumálini skulu tryggja, at lærlingur eftir lokna útbúgving 
lýkur ásettu førleikamálini fyri útbúgvingina. 

Í talvu 1 eru verkligu lærumálini fyri húsasmiðútbúgivngina ásett. Í talvuni verður eisini víst á, 
hvørji útbúgvingarførleikamál í parti 2 einstøku verkligu lærumálini styðja. Talmerkingin av 
útbúgvingarførleikamálunum vísir til talmerkingina í parti 2.1. 

Talva 1. Verkligu lærumálini og yvirlit yvir hvørji førleikamál, ið verkliga læran styðjar. 

Nr. Tilvísing til førleikamál Mál fyri verkligu læruna 

1 1-6, 9, 11 Arbeiða við nýbygging 

2 1-6, 9, 11, 25-27 Arbeiða við umbygging og umvæling 

3 3, 4 Arbeiða við byggipalli 

4 2, 3, 4 Innrættað byggipláss 

5 3, 5, 11-27 Ráðleggja sjálvstøðugar arbeiðsuppgávur 

6 6, 8, 10-16, 21, 27 Evna til og seta upp takkonstruktiónir 

7 6, 26 Bjálva konstruktiónir 

8 6, 10-16, 26, 27 
Arbeiða við tróðri, lektum, stern, úthang og 
takklædningi v.m. 

9 6, 8, 10, 26, 27 Evna til útveggir 

10 1, 4, 6, 13, 17 Máta upp, bíleggja og seta í hurðar og vindeygu 

11 6, 18, 19, 22, 26 Evna til og klæða skilaveggir 

12 1, 4-6, 8 Stilla upp til betong (forskalling) 

13 1, 6, 23, 24 Máta upp og seta upp trappur 

14 5, 6, 21 Seta upp loft 

15 1, 4, 5, 19, 20, 26 
Evna til gólv og undirsløg, og leggja trægólv við 
parkett ella brettum 

16 6, 17-23 Seta upp innbúgv og gólv- og loftpanel 

17 2, 4, 26 Taka atlit til umhvørvi og burðardyggari bygging 

 
Fyri at røkka førleikamálunum fyri útbúgvingina, skal læruplássið leggja verkligu læruna soleiðis til 
rættis, at lærlingurin fær høvi til at arbeiða við uppgávunum, sum nevndar eru í talvu 1. 
Læruplássið váttar við starvsváttan eftir lokna lærutíð, at lærlingur hevur arbeitt við nevndu 
økjum/uppgávum. 

3 Útbúgvingartíð, bygnaður og innihald 
Útbúgvingartíðin er 4 ár. Skúlagongdin í útbúgvingini er 55 vikur, íroknað eitt sveinaroyndarskeið. 
Skúlagongdin er lutað í fimm skúlaskeið og eitt sveinaroyndarskeið og verður skipað samsvarandi 
talvu 2. 

Talva 2: Skipan av skúlagongd og longd á skúlaskeiðum  

Skúlaskeið Vikur Undirvísingartímar 

1. skúlaskeið 20 720 

2. skúlaskeið 10 360 

3. skúlaskeið 10 360 

4. skúlaskeið 5 180 

5. skúlaskeið 5 180 

Sveinaroyndarskeið 5 180 

Tilsamans 55 1980 

 
Felagskunngerðin (nr. 83 frá 2013) ásetur sambært § 6, stk. 1, pkt. 2, at skemalagda 
undirvísingarvirksemið í mesta lagi fevnir um 36 undirvísingartímar um vikuna, tvs. at eitt 
skúlaskeið á 20, 10 og 5 vikur í mesta lagi hevur ávikavist 720, 360 og 180 undirvísingartímar. 

Skúlagongdin í útbúgvingini fevnir um almennar lærugreinar sbrt. § 4 í útbúgvingarkunngerðini, 
vallærugreinar og yrkislærugreinar sbrt. § 5 og 6 í útbúgvingarkunngerðini. Skúlaundirvísingin skal í 
byrjanini geva eina breiða heildarfatan og seinni miðar undirvísingin ímóti at veita lærlingum 
neyðugan førleika í ávísum yrki (§ 11, stk. 2 í yrkisútbúgvingarlógini).  

Lærugreinirnar verða lýstar við einum lærugreinastigi, sí nærri í 3.1 – 3.3, og nærri lýstar við 
innihaldi og førleikamálum í námsætlanum í parti 9. 

Í útbúgvingarkunngerðini er ásett undirvísingartímatøl fyri almennar lærugreinar hvør sær og 
samlaða talið av undirvísingartímum fyri yrkislærugreinar. Skemlagda undirvísingartímatalið fyri 
almennar lærugreinir eru sambært § 4, stk. 2 í útbúgvingarkunngerðini 360 undirvísingartímar, har 
hvør lærugrein á E stigi hevur 72 undirvísingartímar. Um lærlingur velur lærugrein á C stig verða 
tillagingar gjørdar. Skemalagda tímatalið til yrkislærugreinar er til samans 1226 undirvísingartímar 
sambært § 5, stk. 1. Harumframt eru ásettar 150 undirvísingartímar til yrkisvallærugreinar sbrt. § 
6.  

Klokkutímatal verður umroknað til undirvísingartímatal (klokkutímar x 1 1/3 = undirvísingartímar), 
sí yvirlit fyri undirvísingartímatøl í talvu 3. 

Eftirmeting verður skipað eftir hvørt skúlaskeið. Eftirmeting kann verða við luttøku (L), støðumeti 
(S) og próvtøku (P), sí nærri í partinum um eftirmeting. Í útbúgvingarkunngerðini er ásett, at 64 
undirvísingartímar eru settar av til hesa eftirmeting.  

Í talvu 3 er yvirlit yvir lærugreinar og býtið av tímatølum. Býtið av lærugreinum millum 
skúlaskeiðini verður lagt soleiðis til rættis, at undirvísingin í mest møguligan mun styðjar verkliga 
partin av útbúgvingini. Í talvuni er eisini yvirlit yvir lærugreinastig og tilvísing er til nr. á námsætlan 

fyri hvørja lærugrein sær. Í talvuni síggjast eisini hvørji útbúgvingarførleikamál í parti 2.1, ið 
lærugreinarnar styðja. Talmerkingin av førleikamálunum vísir til talmerkingina í parti 2.1. 

Talva 3. Yvirlit og skipan av lærugreinum í útbúgvingini. 

Førleikamál Lærugrein Lærugreinastig Undirvísingartímar Eftirmeting1 

 Almennar Lærugreinar:    

13, 26 Alisfrøði E 72 S/P 

4, 7 Enskt E 72 S/P 

4, 7, 27 Føroyskt E 72 S/P 

1, 5, 23 Støddfrøði E 72 S/P 

 Vallærugrein E 72 S/P 

Í alt   360  

 Yrkislærugreinar:    

2, 4, 8 Amboðslæra(1) Vanastig 58 L/S 

2, 3, 4, 8 Arbeiðsumhvørvi (2) Byrjanarstig 48 L 

1, 3, 5, 23, 

24 
Betong og forskalling (3) Byrjanarstig 8 L 

2, 3, 4, 7 Byggipláss (4) Vanastig 24 L/S 

2, 3 Eldsløkking (5) Byrjanarstig 4 L 

2, 3 Fyrstahjálp (6) Byrjanarstig 12 L 

4, 5, 8, 11 Góðskutilvitan (7) Vanastig 28 L 

1, 7, 24 Hæddarmáta og avseta (8) Vanastig 36 S 

1, 4, 5, 7, 

8, 17, 27 

Ísetan av hurðum og 

vindeygum (9) 

Framkomið 

stig 
48 L 

5, 8-25, 27 Konstruktiónir (10) 
Framkomið 

stig 
489 S/P 

27 Snið, skap og litir (11) Byrjanarstig 24 L 

6, 23 Tekning (12) Framkomiðstig 299 S/P 

4, 5, 8, 12 Tilfarslæra (13) Framkomiðstig 72 L/S 

1, 4, 5, 6-9, 

23 

Trappur, rimaverk og svalar 

(14) 
Framkomiðstig 50 S 

Í alt   1200  

 Yrkisvallærugreinar:    

17, 18, 19, 

21, 25 
Dampsperruskeið (15) Vanastig 44 L/S 

6 Tekniforrit 1 (16) Byrjanarstig 20 L 

6 Tekniforrit 2 (17) Vanastig 28 L 

4, 11 
Trigonometri/støddfrøði í 

praksis (18) 
Vanastig 29 L 

4, 5, 18 Gipsarbeiði (19) Vanastig 29 L 

3, 4 Epoxy (20) Byrjanarstig 16 L 

 Snikkara uppgávur Byrjanarstig 32 L 

Í alt   150  

 Eftirmeting  90  

 Sveinaroynd  108  

 Undirvísing  72  

 Sveinaroynd tilsamans  180  

Samanlagt   1980  

1 S: støðumet, L: luttøka, P: próvtøka 

3.1 Nærri um almennar lærugreinar 

Almennu lærugreinarnar fevna um ástøðiliga undirvísing, ið skal miða ímóti at menna tann 
almenna kunnleikan hjá lærlinginum og styðja undirvísingina í yrkislærugreinunum. Somuleiðis 
skulu almennu lærugreinarnar styrkja persónliga menning, lestrarførleika og samfelagsfatan. 
Almennar lærugreinar eru ásettar at vera á stig E. 

Húsasmiðútbúgvingin hevur hesar almennar lærugreinar: 

• Lærugreinin alisfrøði E skal geva lærlinginum vitan og innlit í alisfrøðilig fyribrigdi, hugtøk og 
arbeiðshættir, sum hava týdning fyri arbeiði innan yrkið. 

Sí leinki: Alisfrøði E - namsaetlanir.fo 

• Lærugreinin enskt E skal menna førleikarnar hjá lærlinginum at samskifta á enskum máli um 
tær fakligu uppgávurnar, sum arbeitt verður við. Við hesum mennist orðavalið hjá 
lærlinginum, og lærlingurin fær betri førleikar at samskifta. 

Sí leinki: Enskt E - namsaetlanir.fo 

• Lærugreinin føroyskt E skal menna førleikarnar hjá lærlinginum at samskifta á føroyskum máli 
um tær fakligu uppgávurnar, sum arbeitt verður við. Við hesum mennist orðavalið hjá 
lærlinginum, og lærlingurin fær betri førleikar at samskifta. 

Sí leinki: Føroyskt - namsaetlanir.fo 

• Lærugreinin støddfrøði E er grundleggjandi fortreyt í øllum teimum uppgávum, sum 
lærlingurin arbeiðir við. Serliga eru tað teir grundleggjandi førleikarnir, sum verða nýttir – 
flatamál/vídd, mongd, prísir, handilsrokning, brot, geometri, umframt meira framkomnir 
roknihættir so sum trigonometri. 

https://namsaetlanir.fo/yrkisnam/laerugreinar/alisfroedi/alisfroedi-e
https://namsaetlanir.fo/yrkisnam/laerugreinar/enskt/enskt-e
https://namsaetlanir.fo/foroyskt

Sí leinki: Støddfrøði E - namsaetlanir.fo 

• Vallærugrein E-stig. Húsasmiðútbúgvingin hevur eina almenna vallærugrein, sum skúlin 
bjóðar út.  

Sí leinki til yvirlit yvir almennar lærugreinir: Yrkisnám - namsaetlanir.fo 

3.2 Nærri um vallærugreinar 

Vallærugreinarnar skulu miða eftir at nøkta áhugamál lærlingsins, at stuðla áhugan fyri 
framhaldandi útbúgving og at menna yrkis- og lestrarførleikan. Vallærugreinarnar skulu eisini 
stimbra vanligu førleikakrøvini og arbeiðsmøguleikarnar í samfelagnum. 

3.3 Nærri um yrkislærugreinar 

Námsætlanirnar fyri einstøku yrkislærugreinarnar síggjast í fylgiskjølunum. Yrkislærugreinarnar 
sermerkja læruna til húsasmið og skulu veita almennan kunnleika og fakligan yrkisførleika. Partar 
av yrkislærugreinunum eru serlærugreinar, ið eru á hægsta fakliga stigi innan yrkið, og fata tær um 
verkliga og ástøðiliga undirvísing, sum skal miða ímóti at veita lærlinginum serligan yrkisførleika 
sum húsasmiður. 

Førleikamátini fyri yrkislærugreinarnar eru í trimum stigum, so til ber er at gera ein karm um 
lýsing, skjalprógvan og sýning av stigunum og framgongdini í undirvísingini í mun til uppgávurnar. 
Arbeitt verður á trimum stigum, ið vísa til torleikastigini í námsætlanunum: byrjanarstig, vanastig 
og framkomið stig. 

Byrjanarstig 

Lærlingurin dugir at loysa eina uppgávu og arbeiða í vandum førum ella út frá einum kendum 
greiðsluevni, ella hann dugir at gera torførari arbeiði við vegleiðing. Á hesum stigi verður dentur 
lagdur á persónligar førleikar til at seta seg inn í grundleggjandi kunnleika- og hegnisøki í 
útbúgvingini, og førleikar til at menna ábyrgd og grundarlag til framhaldandi læring. Á byrjanarstigi 
skal sjálvstøði somuleiðis verða grundfest í samband við at uppgávur verða loystar. 

Vanastig 

Lærlingurin dugir at tilrættarleggja og loysa eina uppgávu við vandum ella kendum greiðsluevnum 
og umhvørvi, sjálvstøðugt og í samstarvi við onnur. Á hesum stigi verður dentur lagdur á 
persónligar førleikar til sjálvstøðugt at seta seg inn í torskildari greiðsluevni og at samskifta við 
onnur um loysnirnar. Afturat hesum verður dentur lagdur á smidleika og tillagingarevni. 

Framkomið stig 

Lærlingurin dugir at meta um ein trupulleika, tilrættisleggja, loysa og fremja eina uppgávu ella at 
loysa ein trupulleika, eisini í óvandum førum – einsamallur ella í samstarvi við onnur – við atliti at 
uppgávuni. Á hesum stigi verður dentur lagdur á persónligar førleikar til sjálvstøðugt at taka ábyrgd 

https://namsaetlanir.fo/yrkisnam/laerugreinar/stoeddfroedi/stoeddfroedi-e
https://namsaetlanir.fo/yrkisnam

og at sýna virkisanda til sjálvur at orða og loysa fakligar og sosialar uppgávur og trupulleikar. 
Afturat hesum verður dentur lagdur á tilvitan um góðsku og skapanarevni. 

4 Eftirmeting av skúlaskeiðum 
Eftirmeting verður skipað eftir hvørt skúlaskeið. Eftirmeting kann verða við luttøku (L), støðumeti 
(S) og próvtøku (P). Luttøkuváttan verður latin fyri lærugreinar við minni enn 30 
undirvísingartímum sambært § 13, stk. 4 í felagskunngerðini (2013). Í námsætlanini fyri hvørja 
lærugrein í parti 9 er ásett, hvat fyri eftirmeting verður brúkt fyri hvørja lærugrein sær. 

Skúlaskeið 1 

Eftirmetingin fevnur um tveir høvuðspartar: ein ástøðiligan og ein verkligt part. 

Til eftirmetingina fær lærlingurin 32 undirvísingartímar, av hesum skal verkligi parturin verða minst 
16 undirvísingartímar. 

Eftirmetingarháttur: 

• í ástøðiliga partinum skal lærlingurin loysa uppgávur, ið fevna um: 

o tekning, 

o tilfarslæru og tilfarslista, 

o val av amboðum (handamboð) og trygdarviðurskiftir. 

• í verkliga partinum skal lærlingurin gera ein bygninglut 

• við støði í ástøðiliga og verkliga partinum verður hildin ein munnlig/skrivlig próvhoyring. til 
próvtøkuna skal lærlingurin vísa, hvussu uppgávan verður loyst. lærlingurin kann nýta skitsur 
og myndlar í frágreiðingini. 

Døming: 

• ein lærari og ein uttanhýsis metingardómari (tilnevndur av yrkisnevndini) próvdøma 1. 
skúlaskeið, 

• eitt próvtal verður latið fyri ástøðiliga partin, 

• eitt próvtal verður latið fyri verkliga partin, 

• fyri at standa skúlaskeiðið skal lærlingur í minsta lagi hava fingið próvtali 02 fyri ástøðiliga 
partin og 02 fyri verkliga partin hvør sær. 

Skúlaskeið 2 og 3 

Eftirmetingin fevnur um tveir høvuðspartar: ein ástøðiligan part og ein verkligan part. 

Lærlingurin fær 24 undirvísingartímar, av hesum skal verkligi parturin verða minst 16 
undirvísingartímar. 

Eftirmetingarháttur: 

• í ástøðiligi partinum skal lærlingurin loysa uppgávur, ið fevna um: 

o tekning, 

o tilfarslæru og tilfarslista, 

o val av amboðum (handamboð) og trygdarviðurskiftir. 

• í verkliga partinum skal lærlingurin gera ein bygninglut 

• við støði í ástøðiliga og verkliga partinum verður hildin ein munnlig/skrivlig próvhoyring. til 
próvtøkuna skal lærlingurin vísa, hvussu uppgávan verður loyst. lærlingurin kann nýta skitsur 
og myndlar í frágreiðingini. 

Døming: 

• ein lærari og ein uttanhýsis lærari døma skúlaskeið 2 og 3, 

• eitt próvtal verður latið fyri ástøðiliga partin, 

• eitt próvtal verður latið fyri verkliga partin, 

• fyri at standa skúlaskeiðið skal lærlingur í minsta lagi hava fingið próvtali 02 fyri ástøðiliga 
partin og 02 fyri verkliga partin hvør sær. 

Skúlaskeið 4 og 5 

Eftirmett verður við støði í støðumetum av lærugreinunum einsæris og eini fakligari samrøðu 
millum lærara og lærling á 10 til 30 minuttir. Samlaða eftirmetingin av skúlaskeiði 4 og 5 endar við 
støðumeti. 

5 Sveinaroynd 
Sveinaroyndin er partur av sveinaroyndarskeiðnum, ið skúlin skipar fyri, og sum varir 5 vikur. Fyri 
at innskriva seg til sveinaroyndarskeiðið skal lærlingurin hava staðið 1. – 5. skúlaskeið, og hava 
góðkendan lærusáttmála sbrt. § 16, stk. 1 í kunngerð um felags reglur fyri yrkisútbúgvingar. 

Umframt sjálva sveinaroyndina, fevnir sveinaroyndarskeiðið eisini um fyrireiking til 
sveinaroyndina, ið skúlin skipar fyri. Skúlin leggur til rættis tíðarætlan fyri sveinaroyndarskeiðið, ið 
lærlingurin fær útflýggjaða, tá ið hann verður boðsendur at møta. 

Kunngerð um próvtøkur í yrkislærugreinum og fremjingarreglur fyri yrkis- og sveinaroyndir ásetur 
reglur um uppgávur, tilnevning av metingardómarum, ábyrgdarfólk og ansara. 

Sveinaroyndartíðarskeiðið fevnir um undirvísing í yrkislærugreinum á 72 undirvísingartímar. Sjálv 
sveinaroyndin fevnir samanlagt um 108 undirvísingartímar. 

Sveinaroyndin fevnir um tveir høvuðspartar: ein ástøðiligan part og ein verkligan part. 

5.1 Ástøðiligi parturin av sveinaroyndini  

Próvtøkuháttur: 

• ástøðiligi parturin fevnir um eina tekniroynd, skurðmynd, tilfarsútrokning og skjalfesting sum 
fyrireiking til verkliga partin, 

• til tekniroyndina fær lærlingurin 7 undirvísingartímar. loyvdir hjálparmiðlar eru nýttar 
lærubøkur, fylgiskjøl og lummaroknari, sum skúlin hevur góðkent, 

• til skurðmynd við tilfarslýsing, tilfarsútrokning og tíðarætlan sum fyrireiking til verkliga partin 
fær lærlingurin 16 undirvísingartímar, 

• til at fyrireika verkliga partin og framløguna fær lærlingurin 21 undirvísingartímar, 

• til próvhoyring eru 30 minuttir, íroknað próvtalsgeving, 

• til munnligu próvtøkuna skal lærlingurin leggja verkætlanina fram og við henni sýna, hvussu 
uppgávan verður loyst. lærlingurin kann nýta skitsur, myndlar, lutir í minni líki og greiða frá 
arbeiðshátti, amboðum o.ø. 

Døming: 

• ein lærari og tveir metingardómarar døma ástøðiliga partin av sveinaroyndini, 

• próvtøl verða latin fyri 1. skjalfesting og framløgu, 2. tekniroyndina og 3. 
skurðmyndina við tilfarsútrokning, 

• próvtalið fyri ástøðiliga partin verður roknað soleiðis: 

o skjalfesting og framløga telja 50%, 

o tekniroynd og skurðmynd við tilfarsútrokning telja 50%. 

• fyri at standa ástøðiliga partin av sveinaroyndini skal lærlingurin í minsta lagi hava fingið 
próvtali 02. 

Dømt verður eftir: 

• førleikamál 

• dømingarvegleiðing 

Nærri um ástøðiligu uppgávuna: 

• uppskot um uppgávuloysn 

• tekningar 

• uppmátingar 

• tilfarslista, har grundgivið verður fyri vali av tilfari 

• val av maskinum og amboðum 

• trygdarviðurskifti 

5.2 Verkliga royndin 

Skúlin ger av, nær royndin byrjar og endar, umframt hvørjar arbeiðstíðirnar eru. 

Próvtøka og tíðarnýtsla: 

• verkligi parturin fevnir um sjálvt handverkið, 

• til verkligu uppgávuna fær lærlingurin 64 undirvísingartímar. 

Døming: 

• ein lærari og tveir metingardómarar døma verkætlanina, 

• í samband við dømingina av verkligu royndini skal í minsta lagi ein samanseting í 
sveinastykkinum skiljast sundur til døming. samansetingin verður vald út á staðnum, 

• givið verður eitt próvtal fyri verkliga partin, 

• fyri at standa verkligu royndina skal lærlingurin í minsta lagi hava fingið próvtalið 02. 

Dømt verður eftir: 

• Førleikamál 

• Dømingarvegleiðing 

Nærri um verkligu royndina: 

Áðrenn verkliga royndin byrjar, skal ansarin býta út verkligu uppgávuna og kunna lærlingarnar um 
m.a.: 

• tíðir fyri, nær royndin byrjar og endar, 

• arbeiðstíð og steðgir, 

• tilfar og rudding, 

• atkomu- og rýmingarleiðir og um at halda hesar leiðir fríar, 

• staðseting av útgerð til eldsløkking, 

• nýtslu av amboðum, sum lærlingurin kann gera brúk av, 

• goymslu av amboðum uttan fyri arbeiðstíð, 

• aðrar skilhaldsreglar, undir hesum forboð móti rúsdrekka, royking og tendraðum fartelefonum, 

• at lærlingurin ikki hevur loyvi at taka ímóti hjálp frá øðrum og 

• avleiðingarnar um hesar reglar ikki verða fylgdar. 

Áðrenn royndin byrjar kunnu lærlingarnir leggja út plátur til tekning av planum og tvørskurðum. 

Planir og tvørskurðir kunnu snørast upp àðrenn royndin byrjar. Skúlin hevur ábyrgdina av, at 
timbrið, sum lærlingarnir skulu úka, er at rokna sum “vanlig góð handilsvøra”, og at timbrið til 
konstruktiónir er í minsta lagi K18-flokkað og til lektir C18/T1-flokkað, tó ikki tilfar at skora ella 
stytta við. Tá royndin byrjar skal alt timbri vera stemplað ella á annan hátt merkt. 

Um lærlingurin av misgáum forkappar eitt konstruktiónstræ í longdarmátinum, kann hann fáa nýtt 
timbur í staðin. Ansarin skal vera vitandi um hetta. Nýggja timbrið skal vera sjónligt, og skal tí ikki 
stemplast ella á annan hátt merkjast. Feil skorið timbur skal leggjast á profilet og vera við í 
dømingini. 

Um timbur ella plankar eru vindskt, ikki vinkulrætt ella viðberingarflatan er bogin, kann loyvi vera 
givið til at hølva timbur og plankar í avmarkaðum vavi. Loyvt er ikki at hølva skurðir, har sagað 
hevur verið. 

Tað eigur at verða upplýst fyri lærlinginum, at timbursamlingar ikki skulu smíðast ella neglast 
fastari, enn at tær eru lættar at taka sundur aftur. Møguligt skal vera at taka sveinastykki sundur, tí 
minst ein samanseting skal skiljast sundur til døming. 

Lærlingurin skal nágreiniliga hava at vita, at tey amboð, sum fyrst og fremst skulu brúkast, eru tey, 
sum standa nevnd á amboðslistanum. 

Umframt amboðini sum standa á amboðslistanum, kann lærlingurin gera brúk av hondamboðum 
(bori-, skrúvimaskinu, rundsag, krotusag, elektriskum høvli og kappgeringsag). Læruplássið skal 
hava hesi amboðini tøk til lærlingin at brúka. 

Royndin krevur ikki fast pláss við eitt arbeiðsborð. Allar uppgávurnar skulu latast inn uppsettar á 
planin. 

5.3 Endaligt sveinaroyndarpróvtal 

Ástøðiligi og verkligi parturin av sveinaroyndini skal standast hvør sær fyri at sveinaroyndin er 
staðin. 

Endaliga sveinaroyndarpróvtalið verður roknað sum eitt vektað miðaltal við einum desimali av 
próvtalinum fyri ástøðiliga partin og próvtalinum fyri verkliga partin av sveinaroyndini. Próvtalið 
fyri ástøðiliga partin skal vektast við 4/10, og próvtalið fyri verkliga partin vektast við 6/10. 

Talva 4: Í sveinaroyndini verður lærlingurin mettur sambært niðanfyristandandi próvtalsstiga: 

Próvtal Merking Lýsing 

12 Fyri framúr gott avrik 
Próvtalið 12 verður givið fyri avrik, sum lýtaleyst ella mest sum 
lýtaleyst lýkur málini. 

10 Fyri sera gott avrik 
Próvtalið 10 verður givið fyri sera gott avrik, ið við onkrum 
smávegis lýtum lýkur flestu málini. 

7 Fyri gott avrik 
Próvtalið 7 verður givið fyri gott avrik, ið við nøkrum lýtum, 
væl lýkur málini. 

4 Fyri hampiligt avrik 
Próvtalið 4 verður givið fyri hampiligt avrik, ið hevur fleiri grov 
lýti og ikki lýkur málini væl. 

02 
Fyri toluligt avrik, sum 
kann verða góðtikið 

Próvtalið 02 verður givið fyri toluligt avrik, ið akkurát stendur 
mát, og í minsta mun lýkur málini. 

00 Fyri ikki nøktandi avrik 
Próvtalið 00 verður givið fyri ikki nøktandi avrik, ið ikki stendur 
mát og ikki lýkur málini. 

-3 Fyri heilt vánaligt avrik 
Próvtalið -3 verður givið fyri heilt vánaligt avrik, sum als ikki 
kann verða góðtikið. 

 

Tá ið liðugt er at próvdøma sveinaroyndina, skal oyðublað hjá Yrkisdeplinum við endaligu 
próvtølunum fyri hvønn lærling sær sendast til Yrkisdepilin. 

Talva 5: Orðingar í sveinabrævi. 

Próvtal Orðing í sveinabrævi 

11,5 – 12,0 Góðkent við silvur 

11,0 – 11,4 Góðkent við bronsu 

8,5 – 10,9 Góðkent við rós 

2,0 – 8,4 Góðkent 

6 Endurpróvtøkur og sjúkrapróvtøka 
Um lærlingurin gerst sjúkur áðrenn, ella meðan sveinaroyndin er, og ikki er førur fyri at greiða úr 
hondum sveinaroyndina, áseta skúlin og yrkisnevndin eina sjúkrapróvtøku skjótast gjørligt, eftir at 
lærlingurin er vorðin frískur. Um sjúka bert ávirkar annan partin av sveinaroyndini, verður 
endurpróvtøka bert skipað fyri partin, sum lærlingur ikki fekk luttikið í vegna sjúku, t.d. um 
lærlingur hevur staðið ástøðiligu royndina, verður endurpróvtøka bert skipað fyri verkliga partin av 
sveinaroyndini. 

Um lærlingur ikki stendur sveinaroyndina, skulu metingardómararnir beinanvegin boða skúlanum 
og yrkisnevndini frá hesum, og geva eina stutta skrivliga frágreiðing um orsøkina til, at lærlingurin 
ikki stóð royndina. Metingarskjøl, sum eru útfylt á nøktandi hátt, kunnu sanna frágreiðingina. 

Skúlin skal hareftir skjótast gjørligt seta seg í samband við lærlingin og læruplássið fyri at fáa greiðu 
á, hví lærlingurin ikki stóð royndina, og fyri at greiða frá hvørjar møguleikar lærlingurin og 
læruplássið hava, og fyri at finna út av, hvat skal gerast víðari. Um lærlingurin og læruplássið eru 
samd um, at lærlingurin skal fara til nýggja sveinaroynd, og lærusáttmálin gongur út áðrenn 
lærlingurin hevur staðið sveinaroyndina, skal lærusáttmálin leingjast, soleiðis at hann er galdandi 
alla sveinaroyndina. Leinging av lærusáttmála verður gjørd á oyðublaði, ið er gjørt til hetta 
endamál. Umsókn um leinging av lærusáttmála verður send Yrkisdeplinum. 

Um lærlingurin gerst sjúkur undir eftirmetingini av skúlaskeiðunum, gera skúlin og læruplássið 
avtalu um, hvussu skal farast fram og nær nýggj roynd skal vera. 

7 Kærumøguleikar 
Í felagskunngerðini fyri yrkisútbúgvingar eru ásetingar um kærur av fyrisitingarligari avgerð í § 37, 
um próvtøku í almennum lærugreinum í § 37-41, og um yrkis- og sveinaroynd í § 42. 

8 Gildiskoma 
Námsskipanin er galdandi fyri lærlingar, sum byrja 1. ella 2. skúlaskeið eftir 1. august 2025. 

  



17 

 Námsskipan fyri útbúgving til húsasmið 

Útgávu nr.: 1.0 
Útgávudagur: 01.08.2025 

 

  
  
  
  

 

 

9 Námsætlanir til yrkislærugreinarnar  

Námsætlan 1: Amboðslæra 
Lærugreinabólkur: Yrkislærugrein 
Torleikastig: Framkomið stig 
Vegleiðandi tímatal: 58 

Lýsing av lærugreinini 

Endamálið við undirvísingini er, at lærlingurin lærir at nýta rætta handamboðið til eina givna 
uppgávu á ein tryggan hátt. 

Førleikamál fyri lærugreinina 

Við undirvísingarlok skal lærlingurin duga: 

• at velja, nýta og viðlíkahalda tað rætta handamboði til eina givna uppgávu, 

• at evna og nýta viðkomandi stuðulsamboð og kúgv (skabeloner) til fresara, sagir og 
bormaskinur, 

• at leggja tilrættis arbeiðsstaðið trygt við vitan um umhvørvislógina, um trygd, ergonomi, larm, 
støv o.a., 

• at velja bor, klingur og bløð til at náa eitt gott úrslit, 

• at nýta stationerar/støðufastar maskinur: bandsag, avrættari, tjúktarhøvul, avkortari og 
format-rundsag. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 2, 4 og 8. 

Próvtøka / eftirmeting 

Verður gjørd við luttøkuváttan og støðumeti. 

Námsætlan 2: Arbeiðsumhvørvi 
Lærugreinabólkur: Yrkislærugrein 
Torleikastsig: Byrjanarstig 
Vegleiðandi tímatal: 48 

Lýsing av lærugreinini 

Endamálið við undirvísingini er, at lærlingurin fær innlit í lógir, viðtøkur og myndugleikar, ið 
regulera tann trygga arbeiðsmarknaðin. 

Førleikamál fyri lærugreinina 

Við undirvísingarlok skal lærlingurin duga: 

• at brúka vitan ella finna vitan um kroppsliga, sálarliga og evna- og lívfrøðisliga ávirkan á 
arbeiðsumhvørvi og fyribyrgja áðurnevndu ávirkan, 

• at eftirmeta og betra um nær-við og næstan vanlukkur, 

• at leggja tilrættis eina arbeiðsuppgávu á ein tryggan hátt, 

• at burturbeina rusk/byggitilfar á rættan hátt, 

• at fáa innlit í hvat APM (Arbeiðsplássmeting) er. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 2, 3, 4 og 8. 

Próvtøka / eftirmeting 

Verður gjørd við luttøkuváttan.  

Námsætlan 3: Betong og forskalling 
Lærugreinabólkur: Yrkislærugrein 
Torleikastig: Byrjanarstig 
Vegleiðandi tímatal: 8 

Lýsing av lærugreinini 

Endamálið við undirvísingini er, at lærlingurin verður gjørdur kunnugur við betong, armering, 
vibrering og forskalling. 

Førleikamál fyri lærugreinina 

Við undirvísingarlok skal lærlingurin duga: 

• at vísa vitan um betongsløg, styrkir, “miljøklassar” og tilsetningsevnir, 

• at vísa týdningin av armering og hvar hendan skal vera, 

• av vísa vitan um at forskalla, 

• at vísa vitan um útsparringar (gjøgnumføringar). 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 1, 3, 5, 23 og 24. 

Próvtøka / eftirmeting 

Verður gjørd við luttøkuváttan. 

Námsætlan 4: Byggipláss 
Lærugreinabólkur: Yrkislærugrein 
Torleikastig: Vanastig 
Vegleiðandi tímatal: 24 

Lýsing av lærugreinini 

Endamálið við undirvísingini er, at lærlinguri fær innlit í innrættan av ein byggiplássi við atliti til 
trygd og arbeiðsumhvørvi. 

Førleikamál fyri lærugreinina 

Við undirvísingarlok skal lærlingurin duga: 

• at leggja til rættis og innrætta eitt minni byggipláss so tað verður arbeiðsligt, tað verður seg 
við atliti til vælferðarhentleikar, gonguvegir, avbyrging, ruskskiljing, vetrartiltøk, nærumhvørvi 
o.a., 

• at innrætta eitt byggipláss sambært galdandi reglum fyri at tryggja at neyðug trygdarútgerð er 
til staðar og fyri at staðseta ábyrgdina av felags trygdartiltøkum. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 2, 3, 4 og 7. 

Próvtøka / eftirmeting 

Verður gjørd við luttøkuváttan og støðumeti.  

Námsætlan 5: Eldsløkking 
Lærugreinabólkur: Yrkislærugrein 
Torleikastig: Byrjanarstig 
Vegleiðandi tímatal: 4 

Lýsing av lærugreinini 

Undirvíst verður í kunnleika um at fyribyrgja, at eldur festur í, og hvussu ein skal bera seg at um 
eldur er í. Eisini verður undirvíst í, hvussu ein við einføldum hjálparamboðum og –hættum kann 
sløkkja smærri eldar og forða eldi í at breiða seg. 

Lærlingurin fær prógv í eldsløkking á byrjanarstigi (grundskeið). 

Undirvíst verður í eldsløkking samsvarandi leiðreglum hjá “Dansk Brand- og sikringsteknisk 
Institut” (DBI). Undirvísari skal hava fullgilt “instruktørprógv” fyri at undirvísa í eldsløkking. 

Førleikamál fyri lærugreinina 

Við undirvísingarlok skal lærlingurin duga: 

• hava kunleika um eldástøði og grundleggjandi sløkkiástøði, 

• duga at fyribyrgja eldáseting, 

• duga sløkkja smærri eldar, 

• duga ávaringarmannagongdir, 

• hava kunnleika um serligar eld- og spreingivágar, 

• hava kunnleika um m.a. brandteppi, pulvur-, CO2-, vatn- og skúmsløkking. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 2 og 3. 

Próvtøka / eftirmeting 

Krav er um virkna luttøku. 

Luttøkuváttan. Skeiðsváttan verður latin til luttakaran.  

Námsætlan 6: Fyrstahjálp 
Lærugreinabólkur: Yrkislærugrein 
Torleikastig: Byrjanarstig  
Vegleiðandi tímatal: 12 

Lýsing av lærugreinini 

Talan er um fyrstuhjálp á byrjanarstigi, tvs. grundskeið. Undirvíst verður í fyrstuhjálp samsvarandi 
leiðreglum hjá Dansk Rødekors – Dansk Førstehjælpsråd (DFR). Undirvísari skal hava fullgilt 

“instruktørprógv” fyri at kunna undirvísa í fyrstuhjálp. 

Undirvíst verður í, hvussu ein er førur fyri at halda lív í ella fáa lív aftur í persón eftir vanlukku ella 
brádligari sjúku til bjargingarfólk ella lækni kemur á staðið. 

Førleikamál fyri lærugreinina 

Við undirvísingarlok skal lærlingurin duga: 

• duga teir 4 høvuðshættirnar í fyrstuhjálp, 

• duga fyrstuhjálp tá talan eru hjartasteðg við og uttan hjartastartara, 

• duga fyrstuhjálp til bløðandi persón, 

• duga fyrstuhjálp til persón fremmandalikam í andaleiðini, 

• duga at flyta ella lyfta persón við skaða, 

• vísa kunnleika til sálarliga fyrstuhjálp, 

• vísa kunnleika um m.a. blóðrenslið og andaleiðina. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 2 og 3. 

Próvtøka / eftirmeting 

Í fyrstuhjálp fer próvtøkan fram samsvarandi reglugerð hjá Dansk Rødekors – Dansk 
Førstehjælpsråd. Luttøkuváttan. Serskilt prógv verður latið fyri luttøku. 

  



23 

 Námsskipan fyri útbúgving til húsasmið 

Útgávu nr.: 1.0 
Útgávudagur: 01.08.2025 

 

  
  
  
  

 

 

Námsætlan 7: Góðskutilvit 
Lærugreinabólkur: Yrkislærugrein 
Torleikastig: Vanastig 
Vegleiðandi tímatal: 32 

Lýsing av lærugreinini 

Endamálið við undirvísingini er, at lærlingurin fær innlit í góðskutryggjan og egineftirlit av gjørdum 
arbeiði. 

Førleikamál fyri lærugreinina 

Við undirvísingarlok skal lærlingurin duga: 

• at vera tilvitaður um kravdan neyvleika í arbeiðsgongdini, 

• at læra at góðskutryggja tilfar sum verður móttikið (móttøku-kontrol), 

• at læra seg at skjalfesta góðskuna av egnum arbeiði (process-kontrol). 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 4, 5, 8 og 11. 

Próvtøka / eftirmeting 

Verður gjørd við luttøkuváttan. 

Námsætlan 8: Hæddarmáta og avseta 
Lærugreinabólkur: Yrkislærugrein 
Torleikastig: Vanastig  
Vegleiðandi tímatal: 36 

Lýsing av lærugreinini 

Endamálið við undirvísingini er, at lærlingurin lærir meginreglurnar í avseting bæði vatnrætt og 
loddrætt. 

Førleikamál fyri lærugreinina 

Við undirvísingarlok skal lærlingurin duga: 

• meginreglurnar í avseting, so hann kann avseta hæddir, vatnrættar og loddrættar linjur, 

• at avseta hæddir við hæddarmátitóli, føra málibók og rokna kotir, 

• at velja hóskandi tól til avseting til eina givna uppgávu, útfrá kunnleika til tey mest vanligu 
mátitólini. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 1, 7 og 24. 

Próvtøka / eftirmeting 

Verður gjørd við støðumeti. 

Námsætlan 9: Ísetan av hurðum og vindeygum 
Lærugreinabólkur: Yrkislærugrein 
Torleikastig: Framkomið stig  
Vegleiðandi tímatal: 48 

Lýsing av lærugreinini 

Endamálið við undirvísingini er, at lærlingurin kennir til og dugir at seta vindeygu og hurðar í. 

Førleikamál fyri lærugreinina 

Við undirvísingarlok skal lærlingurin duga: 

• at seta vindeygu og hurðar í, úti og inni, 

• at gera avslutningar innan, tilsetningar, listar og vindeygakarmar, 

• at bjálva við atlitið til krøv um útlufting, tættleika, dampsperru, brunað- og ljóðkrøv, 

• at fuga innan og uttan um vindeygu og hurðar, 

• at góðskumeta og skjalprógva arbeiðið við hurðum og vindeygum, 

• at velja og bíðleggja viðkomandi tilfar og støddir, amboð og trygdarútgerð í samband við 
ísetan av hurðum og vindeygum. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 1, 4, 5, 7, 8, 17, 26 og 27. 

Próvtøka / eftirmeting 

Verður gjørd við luttøkuváttan. 

Námsætlan 10: Konstruktiónir 
Lærugreinabólkur: Yrkislærugrein 
Torleikastig: Framkomið stig  
Vegleiðandi tímatal: 528 

Lýsing av lærugreinini 

Endamálið við undirvísingini er, at lærlingurin verður førur fyri at loysa allar uppgávur ein 
timburmaður eigur at klára við vitan, evnum, viðkomandi amboðum og arbeiðshættum. 

Førleikamál fyri lærugreinina 

Við undirvísingarlok skal lærlingurin duga: 

Tak-, grat- og kelkonstruktión 

• at seta upp og avstíva gratir, kel og sperrir í eini takkonstruktión, 

• at bjálva takkonstruktiónir, við atlitið til krøv um útlufting, tættleika og dampsperru, 

• at gera tilhoyrandi tróður við avslutningum og takfóti, 

• at ráðgeva um og gera útveksling og seta í takvindeygu og yvirljós (rytterlys) og haraftrat gera 
inndekningar til eitthvørt slag av taki, 

• at rokna vinklar og longdir til eina takkonstruktión við trigonometri, 

• í samband við takkonstruktiónir at velja, máta upp og bíleggja viðkomandi tilfar og støddir, og 
hóskandi amboð og trygdarútgerð, 

• sjálvstøðugt at ráðleggja, evna til, ráðgeva um, tekna og uppbyggja valmtekjur, gratir, kel og 
sperrir, 

• at leggja til rættis, góðskumeta og skjalprógva arbeiði við valmtekjum, gratum, kel og 
sperrum. 

Takarbeiði uttan 

• at bjálva ein kvist við plankakeli, við atlitið til krøv um útlufting, tættleikakrøv og dampsperru, 

• at tróðra við avslutningum og takfóti og takfót við skálkum, 

• at evna til og leggja eina skottrennu, 

• at lekta eitt tak til einhvørja tekju eftir tilhoyrandi vegleiðingum, 

• at ráðgeva og gera takavslutningar við klæðing av skjøldrum, vindskeiðir, listar og 
úthangsbrettir, 

• í samband við takarbeiði uttan velja, máta upp og bíleggja viðkomandi tilfar og støddir og 
hóskandi amboð og trygdarútgerð, 

• sjálvstøðugt at leggja til rættis, evna til, ráðgeva um, tekna og seta upp plankakel og kvist við 
klæðing innan, 

• at leggja til rættis, góðskumeta og skjalprógva takarbeiði uttan. 

Rot og soppar 

• at kenna aftur skaðar av rot, soppum og/ella skordýrum, 

• at gera skaðar aftur útfrá einari tekniskari frágreiðing, 

• at meta um og gera brúk av kemiskari og konstruktivari vernd, 

• at góðskumeta og skjalprógva arbeiði við rot og soppum, 

• at velja, uppmáta og bíleggja viðkomandi støddir og tilfar, haraftrat amboð og trygdarútgerð 
til útinnan av arbeiði við rot og soppa og skordýraskaðar. 

Gólvkonstruktiónir og trægólv 

• sjálvstøðugt at leggja til rættis, skipað, tekna og gera allar vanligar gólvkonskruktiónir, undir 
hesum stroya gólv við atlitið til krøv um útlufting, tættleika og dampsperru, 

• at velja og leggja plátur og brettir við leysari útlegging, 

• at gera tað endaliga listaarbeiði í samband við gólvarbeiðið, 

• at leggja til rættis, góðskumeta og skjalprógva arbeiði við gólvkonstrunktiónum og trægólv, 

• at velja, uppmáta og bíleggja viðkomandi støddir og tilfar, aftrat hesum amboð og 
trygdarútgerð til arbeiði við gólvkonstruktiónum og gólválegging. 

Gerð av vátrúmi við løttum skilaveggum 

• sjálvstøðugt at leggja til rættis, skipa, tekna og stroya av til gólv í vátrúmi, 

• at leggja plátugólv við halli ímóti frárensli í einum vátrúmi, 

• at byggja upp og klæða veggir sum undirlag til vinyl og flísar í einum vátrúmi, 

• at leggja til rættis, góðskumeta og skjalprógva arbeiði til eitt vátrúm, 

• at velja, uppmáta og bíleggja viðkomandi støddir og tilfar, haraftrat amboð og trygdarútgerð 
til gerð av vátrúmi. 

Útveggskonstruktón við klæðing 

• sjálvstøðugt at leggja til rættis, skipað, tekna og gera útveggir úr timbri, betong ella stáli, 

• at ráðgeva um og klæða útvegg við brettum og plátutilfari og gera avslutningar við horn, tak, 
lendi, hurðar, vindeygu og gjøgnumføringar, 

• at bjálva útveggir við atlitið til krøv um útlufting, tættleika og dampsperru, 

• at gera klæðingar innan og liðugtgerð av listum, 

• at leggja til rættis, góðskumeta og skjalprógva gerð av útveggi og klæðing, 

• at velja, máta upp og bíleggja viðkomandi støddir og tilfar, haraftrat hesum amboð og 

trygdarútgerð til gerð av útveggi og klæðing. 

Samansettar timburkonstruktiónir 

• at tekna og haraftrat sjálvstøðugt leggja til rættis konstruktiónsuppgávur við atlitið til 
tillaðingar millum tak, vegg- og gólvkonstruktiónir, 

• at velja loysnir og tilfari út frá vitan um, stíl, bruna, fukt, ljóð, bjálving, kostnað, tíðarætlan og 
viðlíkahald eftir viðkomandi tilfars-, trygdar- og arbeiðsvegleiðingum, haraftrat lógum og 
reglum, 

• at leggja til rættis, góðskumeta og skjalprógva arbeiði við samansettum konstruktiónum. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 4, 5, 8-25, 26 og 27. 

Próvtøka / eftirmeting 

Verður gjørd við støðumeti og próvtøku. 

Námsætlan 11: Snið, skap og litir 
Lærugreinabólkur: Yrkislærugrein 
Torleikastig: Byrjunarstig  
Vegleiðandi tímatal: 24 

Lýsing av lærugreinini 

Endamálið við undirvísingini er, at lærlingurin fær innlit í ymiskar søguligar byggisiðir so fakliga 
fatanin fær eitt størri grundstøði. 

Førleikamál fyri lærugreinina 

Við undirvísingarlok skal lærlingurin duga: 

• at skyna á ymiskar byggisiðir, 

• at samantvinna handverk og arkitektur í uppgávuloysn. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 27. 

Próvtøka / eftirmeting 

Verður gjørd við luttøkuváttan. 

Námsætlan 12: Tekning 
Lærugreinabólkur: Yrkislærugrein 
Torleikastig: Framkomið rstig  
Vegleiðandi tímatal: 328 

Lýsing av lærugreinini 

Endamálið við undirvísingini er, at lærlingurin fær upplæring í ymiskum teknihættum við blýant og 
pappír og grundleggjandi innlit í KT-tekning. 

Førleikamál fyri lærugreinina 

Við undirvísingarlok skal lærlingurin duga: 

• at tekna eina givna uppgávu, 

• at tekna, perspektiv og projektiónstekning, plan og profil við umkanting, finna sannar longdir 
á eitt nú sperrum, keli og grat, 

• at gera eina tekning við atliti til góðan ordan og teknikk, 

• at gera skitsur og tekna fríhondstekning, 

• at snøra upp. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 6 og 23. 

Próvtøka / eftirmeting 

Eftirmetingin verður gjørd við støðumeti og próvtøku. 

Námsætlan 13: Tilfarslæra 
Lærugreinabólkur: Yrkislærugrein 
Torleikastig: Framkomið stig  
Vegleiðandi tímatal: 72 

Lýsing av lærugreinini 

Endamálið við undirvísingini er, at lærlingurin fær innlit í grundleggjandi tilfarslæru. 

Í hesum sambandi er nýtt tilfar partur av lærugreinini. Hetta kann t.d. gerast við at vitja veitarar 
ella luttaka á skeiðum hjá ráðgevum ella veitarum ið kunnu veita nýggjastu vitan um ymisk sløg av 
tilfari. 

Førleikamál fyri lærugreinina 

Við undirvísingarlok skal lærlingurin duga: 

• at vísa og leita fram vitan um grundleggjandi tilfarslæru, 

• at vísa og leita fram vitan um nýggj sløg av tilfari, 

• at kenna eginleikarnar við ymiskum tilfari. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 4, 5, 8 og 12. 

Próvtøka / eftirmeting 

Verður gjørd við luttøkuváttan og støðumeti. 

Námsætlan 14: Trappur, svalar og rimaverk 
Lærugreinabólkur: Yrkislærugrein 
Torleikastig: Framkomið stig  
Vegleiðandi tímatal: 50 

Lýsing av lærugreinini 

Endamálið við undirvísingini er, at lærlingurin lærir at máta upp, gera og seta upp trappur. Eisini 
skal lærlingurin duga at gera svalar og rimaverk. 

Førleikamál fyri lærugreinina 

Við undirvísingarlok skal lærlingurin duga: 

• at avseta eitt trappuhol millum tvær hæddir (hæddarskilagólv), 

• at máta upp, tekna og gera eina trappu til eina givna uppgávu, 

• at seta upp og festa trappur og haraftrat gera teir neyðugu avslutningarnar, 

• at hava kunnleika til ymisk snið av trappum, 

• at velja, máta upp og bíleggja viðkomandi støddir og tilfar og haraftrat amboð og 
trygdarútgerð til arbeiði við trappum, 

• at leggja til rættis, góðskumeta og skjalfesta arbeiði við uppsetan av trappum. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 1, 4, 5, 6-9 og 23. 

Próvtøka / eftirmeting 

Verður gjørd við støðumeti. 

Námsætlan 15: Dampsperruskeið 
Lærugreinabólkur: Yrkislærugrein 
Torleikastig: Vanastig  
Vegleiðandi tímatal: 44 

Lýsing av lærugreinini 

Endamálið við undirvísingini er, at lærlingurin fær grundleggjandi vitan um ymisk sløg av 
dampsperru og eginleikarnar av teimum. 

Førleikamál fyri lærugreinina 

Við undirvísingarlok skal lærlingurin duga: 

• at grundgeva fyri val av dampsperru, 

• at seta dampsperru upp á rættan hátt sambært vegleiðingum, 

• at kenna til trýstmátingar við blowerdoor. 

Lærugreinin styðjar fylgjandi førleikamál sambært 

útbúgvingarkunngerðini 

Førleikamál nr. 1, 4, 5, 6-9 og 23. 

Próvtøka / eftirmeting 

Verður gjørd við lutøkuváttan og støðumeti. 

Námsætlan 16: Tekniforrit 1 
Lærugreinabólkur: Yrkislærugrein  
Torleikastig: Byrjanarstig  
Vegleiðandi tímatal: 20 

Lýsing av lærugreinini 

Endamálið við undirvísingini er, at lærlingurin fær grundleggjandi vitan um ymisk tekniforrit og 
hvussu hesi kunnu nýtast. 

Førleikamál fyri lærugreinina 

Við undirvísingarlok skal lærlingurin duga: 

• at læra grundleggjandi funktiónir í tekniforritum, 

• at tekna einkultar uppgávur. 

Lærugreinin styðjar fylgjand førleikamál sambært útbúgvingarkunngerðini 

Førleikamál nr. 6. 

Próvtøka / eftirmeting 

Verður gjørd við luttøkuváttan. 

Námsætlan 17: Tekniforrit 2 
Lærugreinabólkur: Yrkislærugrein 
Torleikastig: Vanastig  
Vegleiðandi tímatal: 28 

Lýsing av lærugreinini 

Endamálið við undirvísingini er, at lærlingurin fær víðkaða vitan um ymisk tekniforrit, herundir at 
tekna í 3D og at uppseta tekningar. 

Førleikamál fyri lærugreinina 

Við undirvísingarlok skal lærlingurin duga: 

• at fáa eina víðkaða vitan um funktiónirnar, 

• at tekna eina einkulta tekning í 3D, 

• at mátseta tekningar, 

• at seta tekningar upp til útskrift. 

Lærugreinin styðjar fylgjand førleikamál sambært útbúgvingarkunngerðini 

Førleikamál nr. 6. 

Próvtøka / eftirmeting 

Verður gjørd við luttøkuváttan. 

Námsætlan 18: Trigonometri / støddfrøði í praksis 
Lærugreinabólkur: Yrkislærugrein 
Torleikastig: Vanastig 
Vegleiðandi tímatal: 29 

Lýsing av lærugreinini 

Endamálið við undirvísingini er, at lærlingurin fær eina vitan um tær trigonometrisku funktiónirnar 
í einum rættvinklaðum tríkanti. 

Førleikamál fyri lærugreinina 

Við undirvísingarlok skal lærlingurin duga: 

• at rokna við Phytagoras, 

• at rokna longdir og vinklar við cosinus, sinus og tangens, 

• at rokna longdir og vinklar í eini takkonstruktión viða at nýta trigonometri. 

Lærugreinin styðjar fylgjand førleikamál sambært útbúgvingarkunngerðini 

Førleikamál nr. 4 og 11. 

Próvtøka / eftirmeting 

Verður gjørd við luttøkuváttan. 

Námsætlan 19: Gipsarbeiði 
Lærugreinabólkur: Yrkislærugrein  
Torleikastig: Vanastig  
Vegleiðandi tímatal: 29 

Lýsing av lærugreinini 

Endamálið við undirvísingini er, at lærlingurin lærir meir um sløg av gips, eginleikar. Eisini lærir 
lærlingurin at boyggja gips. 

Førleikamál fyri lærugreinina 

Við undirvísingarlok skal lærlingurin duga: 

• at velja gips til tey ymisku endamálini, 

• at kenna eginleikarnar við gips, 

• at boyggja gips. 

Lærugreinin styðjar fylgjand førleikamál sambært útbúgvingarkunngerðini 

Førleikamál nr. 4, 5 og 18. 

Próvtøka / eftirmeting 

Verður gjørd við luttøkuváttan. 

Námsætlan 20: Persónlig trygd í samband við arbeiði við 
epoxy og isocyanatum (Epoxy) 
Lærugreinabólkur: Yrkislærugrein 
Torleikastig: Byrjanarstig  
Vegleiðandi tímatal: 16 

Lýsing av lærugreinini 

Undirvíst verður í arbeiði við epoxy og isocyantaum á ein heilsuligan og tryggan hátt í mun til 
lærlingin sjálvan og umhvørvi sambart galdandi kungerð á frá Arbeiðseftilitinum á økinum. Skift 
verður í undirvísingini millum ástøði og verkliga undirvísing. 

Undirvíst verður í persónligari trygd við arbeiði við epoxy og isocyanatum sambart vegleiðing frá 
Arbeiðseftirlitinum V-E012-1. 

Førleikamál fyri lærugreinina 

Við undirvísingarlok skal lærlingurin: 

• hava kunleika um heilsuvága við arbeiði við tilfari sum inniheldur epoxy og isocyantir, 

• kenna til substitutión skilduna og møgulig forboð fyri nýtslu, 

• kenna til merking samb. CLP og MAL-kotur, 

• duga at brúka rætta persónliga verndarútger, 

• duga at tryggja at onnur enn tey sum arbeiða evnunum og tilfarinum ikki eru so nær at tey 
koma í vanda fyri at verða heilsuliga ávirkaði, 

• kenna til fyriskipanir viðvíkjandi reinføri og vælferðarskipanir, 

• kenna til óhapp- og skaðaviðerð og verða førur fyri at geva fyrstuhjálp í sambandið við epoxy 
og isocyanatir og brúka neyðbrúsu og eygnaskol, 

• kenna til handfaring vandamiklum burturkast, 

• duga at tryggja at ávaringartalvur eru uppsettar tá ið arbeitt verður við epoxy og isocyanatum. 

Lærugreinin styðjar fylgjand førleikamál sambært útbúgvingarkunngerðini 

Førleikamál nr. 3 og 4 

Próvtøka / eftirmeting 

Eftir lokið skeið fær lærlingurin, um hann hevur verið aktivt lutakandi allar tímarnar í undirvísingini, 
prógv í persónligari trygd við arbeiði við epoxy og isocyanatum. 

 

 

 

 


